
ERZÄHLUNGEN UND GEDICHTE

Ewald Jenschke

De olle Buur

Dor wör de Brink, de Graoben,
dor wör de liittke Diek;
nu liggt dor Eern baoben,
is aalens bruun un liek.

Sei hebbt kien Kauh, kien' Stärken,
dorvan is nicks to seihn.
Sei stind blot gau an 't Wärken
un laot kien Bläumken bleihn.

Mi fehlt de Wisken faoken.
De Bööme hebbt sei fällt.
Sei willt so wieder maoken
hebbt sei mi luut verteilt.

Dat schall jao bäter wäsen,
dat is al nu so wiet.
Doch mi... mi packt dat Greesen
vor disse neie Tied.

